
Šest lica iz Bugojna osumnjičena da su udruženo djelovala u
vršenju više krivičnih djela

Dana, 16.07.2026. godine, od ranih jutarnjih sati, policijski službenici Federalne uprave policije,

Terenskog ureda Travnik za područje SBK, K10-Livno i USK na području Srednjebosansko Kantona

i Kantona 10-Livno, poduzimaju aktivnosti pod nadzorom Kantonalnog tužilaštva Kantona 10 –

Livno na realizaciji operativne akcije pod nazivom „Crni vrh“, a vezano za dokumentovanje više

osoba koja su udruženo djelovala u cilju vršenja krivičnih djela „Šumska krađa“ iz člana 316,

„Krađa“ iz člana 286, „Ugrožavanje sigurnosti“ iz člana 183. i „Izazivanje opće opasnosti“ iz člna

323., a sve u vezi s članom 31. i 55. Krivičnog zakona FBiH.

U sklopu navedenih aktivnosti vrše se pretresi više objekata i vozila koje koriste osumnjičena lica

i to M.D. (1996), M.D. (1989), A.D. (1983), N.K. (1977), S.K.(2008) i E.K.(1988) svi iz Bugojna.

Prilikom pretresa pronađena je i privremeno oduzeta veća količina oružja, municije, dijelova od

oružja, novac, fantomke, motorole, otuđene kamere, radne mašine, „šticari“, kvadovi, traktori i

drugi predmeti koji se dovode u predmetnim krivičnim djelima, a koji će biti korišteni kao dokaz u

krivičnom postupku. Također su u toku uviđajne radnje vezano za odbacivanja vatrenog oružja od

strane jednog od osumnjičenih lica.

Osumnjičena lica će nakon lišenja slobode biti kriminalistički obrađena u službenim prostorijama

Federalne uprave policije Terenskog ureda Travnik, nakon čega će u zakonskom roku biti predata

Kantonalnom tužilaštvu Kantona 10 – Livno.

Prilikom navedenih aktivnosti značanu podršku su pružili MUP Srednjebosanskog Kantona i MUP

Kantona 10 – Livno.

